
 
 

 
 
 
 
 
 
 
 
 
 
 
 
 
 
 

 
 

‘N EERSTE MAAR BESLIS NIE 
‘N LAASTE!! 

 

Rietvallei bestuur het besluit 
om gedurende 2010 ‘n 
streekskamp te reël opgedra 
aan ons senior burger lede, 
sowel as die lede wat weens 
omstandighede nie meer 
gereeld kan kamp nie, asook 
oud lede. 

 

Vir gerieflikheidshalwe is daar 
besluit op Nkwe aangesien 
sommige van die huidige lede 
en besoekers slegs vir die 
Saterdag kon deurkom. 

 

Fritz en Etresia Crous asook 
Neels en Rina de Klerk het 
weke voor die tyd begin om die 
besoekers te kontak asook om 
‘n program bymekaar te stel 
wat almal aangenaam sal vind. 

 

Vier waens rig hulself van 
Woensdag af in en nog vier 
maak van die gerieflike afstand 
vanaf die huis gebruik om 
reeds Donderdagaand te kom 
opslaan, maar sommiges moes 
tog Vrydag terugkeer werk toe. 

 

 

 

Vrydagaand, teen vetkoek en 
maalvleis-tyd, was 19 Rietvallei 
waens styf saamgepak 
wanneer ons die terrein met 
SAWA Oos-Randstreek deel.  
Die aandete is ongetwyfeld 
baie geniet aangesien daar nie 
‘n krummel oorgebly het vir die 
tortelduiwe wat so gereeld ‘n 
ietsie kom soek het nie.  
Tjaart, jammer vir die botter 
op jou vetkoek – fiemies 
fiemies!!  Die res van die aand 
word die Bulls goed 
ondersteun, terwyl ander om 
die vure kuier. 

Saterdagoggend word daar van 
vroeg af geskarrel om almal se 
stokperdjies uit te stal, 

 

 

 

 

 

 

 

 

 

 

 

 

 

 

terwyl Neels van ons besoekers 
gaan haal. 

 

Van die stokperdjies wat 
uitgestal is: 

� Skaalmodel van ‘n 
kakebeenwa uit die vorige 
eeu – Mynhardt Marais 

� Half-edelgesteente 
versameling – Pieter Reitz 

� Volledige gereedskap 
kompleet met ‘Black Label’ 
(vir inspirasie) – Sieg 
Maritz 

� Gebreide babaklere – 
Annetjie Maritz 

� Verskeie lintborduurstukke 
– Etresia Crous 

� Bonsais, optel-
klipversameling, toer 
roetes, pyp en twak – Fritz 
Crous 

� Buitengewone erflatings, 
handgemaakte skryfpapier 

en verskeie handwerk items 
– Neels & Rina de Klerk 

� Lapverfwerk – Elize vd Berg 

� Scrapbooking – Lizette 
Schulte 

� Fotoalbums – Marietjie 
Klaasen 

 

Die standaard van 
stokperdjies was verrassend 
en is duidelik die resultaat 
van baie toegewyde ure van 
werk.  Tog snaaks dat die 
meeste uitstallings van 
seniors afkomstig was.  
Waarmee is die jonger 
geslag in hul vrye tyd besig?  
Dalk wys hulle ons eendag.  
(Die jonger geslag probeer baie 

hard om toegewyde ure van werk 

in te sit om ook eendag in hul vrye 

tyd sulke verrassende stokperdjies 

ten toon te kan stel. ☺) 

 

Teen tien uur word ons 
eregaste deur Tjaart welkom 
geheet; oom Fred & tannie 
Lena Le Roux, tannie Elize 
Harrington, Linda van Vuuren, 
oom Pieter & tannie Joan Reitz.  
Susan Mulder het haar 
verskoning aangebied. 

 

Ander lede wat lanklaas 
gekamp het, het vir die dag 
deurgekom – dankie Willie & 
Rentia Breytenbach, goed om 
julle weer te sien.  Johan & 
Elna Redelinghuis, het vir die 
naweek deurgekom om verlore 
kuiertyd in te haal. 

 

Gewillige hande het 
vinnig ingespring en 
Mia & Rudie gehelp 
met die bak van die 
pannekoeke en kort 
voor lank is daar 164 
pannekoeke en 32 
botteltjies 
tuisgemaakte 
gemmerbier van die 
hand gesit.  
Heerlik!!!!! 

 

 

 

Intussen het al die senior lede, 
tesame met ons eregaste, 
aangesit vir ‘n gesellige  

 

 

middagete, terwyl Fritz & 
Etresia op kort 
kennisgewing na die Kloof 
Hospitaal moes jaag om 
betyds te wees vir die 
geboorte van hul kleinseun 
(Elmar André).  Baie geluk 
aan Oupa Fritz & Ouma 
Etresia.   

 

 

 

Die res van die dag is in die 
bekwame hande van oom Neels 
& tannie Rina gelaat en so het 
die seniors met tee, koffie en 
koekies jare se kuiers ingehaal. 

 

Teen sononder het ons eregaste, 
met groot waardering, vertrek 
en is die vuur (teen die koue), 
aangesteek vir die ‘boemelaars-
blikkies-ete’.  Terwyl musiek uit 
toeka se dae speel, kom die 
boemelaars te voorskyn ‘dressed  
to kill’.  

 

 

 

 

 

Tannie Rina & Linda 
van Vuuren (oud lid) 

Boemelaars van bo: Fritz & 
Etresia 
Middel : Die Twin Pack 
Onder: Oom Neels &  
Tannie Rina 



 

 

 

 ‘n Aangename ondervinding 
vir almal en soos die aand 
vorder en die ‘spirits’ nie meer 
effektief is teen die koue nie, 
word daar nader aan die vuur 
geskuif.  Die aand word 
afgesluit met ‘n welsyns-
nagereg.  Tannie Anne en Sieg 
word aangewys as die ware 
boemelaars van die aand, elk 
beloon met ‘n Rietvallei 
geskenk.   

 

Sondagoggend na die ‘roes’ 
afgeslaap is, was dit tyd vir die 
erediens.  

Tydens die afkondigings het 
verskeie verjaardae en 
huweliksherdenkings gesorg 
dat Trix se sjokolade blik baie 
gou leeggeloop het.          
Aansporingsplaatjies is ook aan 
Ann Stewart vir 40 streek en 
aan Johan en Marlene du Toit 
vir 25 algemene kampe 
oorhandig. 

 

Die afsluiting is voortgesit met 
die 
gebruiklike 
koek en tee 
asook ‘n 
glybaan vir 
die 
jongklomp 
en die wat 
dink hulle is 
jonk (eina 
vir daardie 
lyfseer!). 

 

 

Laatmiddag 
word 
verskeie 
potte met 
potjiekos voorberei.   

 

 

 

 

 

 

 

Ongelukkig het Lizette haar 
been met kookwater gebrand.  
Ons hoop jy herstel vinnig 
vinnig. 

 

 

Later is de 
woonwaens in 
stilte gepak en 
een vir een 
verdwyn hulle 
om Nkwe weer 
te laat soos 
ons dit gekry 
het. 

 

 

 

 

 

 

 

 

 

 

 

 

 

 

‘n Groot dankie aan elkeen wat 
bygedra het tot die sukses van 
die naweek.   

 

 

 

 

 

 

Na al die uitgawes van die 
senior burger aktiwiteite, ete 
ens betaal was kon daar 
nogsteeds R240 in die 
Rietvallei kas inbetaal word. 

 

Gemeet aan die samehorig-
heidsgevoel en die gees wat 
die naweek geheers het kan 
die senior burger naweek ‘n 
jaarlikse instelling raak.  So 
eindig ‘n heerlike Rietvallei 
‘senior burger naweek’ 
saam.   

 

Geskryf deur: Elize vd Berg 

 

Onder:  
Die jongklomp besig om 
te baljaar???? 


